
Inuiaqatigiit kissaataat tunngavigalugit nunap ilaani aatsitassarsiorfissanik inerisaaviusus-

sanik pilersitsinissaq aammalu nunap ilaani allani avatangiisit, ilorrisimaarneq, inuussu-

tissarsiutit pioreersut assigisaalluunniit tunngavigalugit aatsitassarsiorfigineqarusunngit-

sunik pilersitsinissaq pillugu oqallisissiamik saqqummiusseqqullugit Naalakkersuisut peq-

quneqarnissaanik Inatsisartut aalajangiiffigisassaattut siunnersuut. Oqallisissiaq innuttaa-

sunik, soqutigisaqaqatigiinnik aalajangiisartunillu peqataatitsinikkut amerlasuunit akuuf-

figineqartumik oqallinnissamut toqqammaviussaaq. Oqallisissiaq 2016-imi upernaakkut 

ataatsimiinnissaq nallertinnagu naammassineqareersimassaaq.  

(Inuit Ataqatigiit Inatsisartunut ilaasortaatitaat) 

 

Nunatsinni aatsitassanik piiaanerit atuinerillu nunatsinnut inuinullu aningaasarsiornikkut iluaqu-

taanerpaasunngorlugit ingerlanneqartassapput. 

 

Siumut isumaqarpoq aatsitassanut inatsik pitsaasumik patajaatsumillu inissisimasoq, aammalu 

tamassuma taamaaginnarnissaanut sulinerup ingerlanneqarnera toqqissisimanartuusoq. 

 

Taamatuttaaq Naalakkersuisut Kalaallit Nunaata uuliasiornermut aatsitassar-siornermullu 2014-

2018-imut periusissiaanut 2014-imi akuersissutigineqartup ingerlatiinnar-nissaanik 

siunertaqarnera, avammut kiinnernermut kusanartuusutut isigaa. Unalu siunnersuut Kalaallit 

Nunaata uuliasiornermut aatsitassarsiornermullu 2014-2018-imut periusissiaanut  akersuuttutut 

inissisimammat politikkikkut sangujoraalersitsisinnaasutut Siumup isigaa. 

 

Siunnersuut siuliani assinganik qaqinneqarnermini Siumumit itigartinneqareerpoq, aammalu 

siullermik qaqinneqarnermini (2014) amerlanerussuteqartunit aappassaaneerneqarnermini 

siunnersuut taama isikkoqarluni itigartinneqarsimalluni. 

 

Ullumikkut inatsit taama isikkoqarluni Inuiaqatigiinnut, peqqissuttimut aammalu uumasoqas-

suttimut illersuinngittutut Siumup apeqqusersimanngilaa, taakkuninngali illersuisutut isigaa. 

 

 

http://intra.ina.gl/media/1684957/olie-og_mineralstrategien_bilag_gl.pdf
http://intra.ina.gl/media/1684957/olie-og_mineralstrategien_bilag_gl.pdf


 

 

 

Tassami Aatsitassarsiorluni ingerlatat avatangiisitigut isumannaatsumik ingerlanneqassasut ullu-

mikkut piumasaqaataareerpoq, taamallu Avatangiisinut sunniutaasussanik nalilersuisarneq 

aammalu inuiaqatigiinni piujuartussamik iluaqutaasumik sunniutaasussanik nalilersuinerit sulia-

rineqartaramik. 

 

Angisuunik eqqarsaneq pingaaruteqarpoq. Tassami aallaqqaasiininni inuiaqatigiit anginerpaamik 

ajunnginnerpaamillu iluaquserneqarnissaat tassani pivara. Angisuunik eqqarsarnermi 

aatsitassarsiorfeeqqat aammalu pinnersaasiassanik katersisartut illersorneqarnissaat Siumut 

erseqqissumik pingaartippaa. Siumup pingaartippaa sapinngisaq tamaat pinnersaasiassat nuna-

qavissunut iluaqutigineqarnissaat. 

 

Naggataatigut Siumumit oqariartuutigissavarput suli Nunarput aatsitassarsiorfissuanngunngim-

mat tulluuttuusorinnginnatsigu aatsitassarsiorfiusinnaasunik ataasiakkaanik mattussuilereernis-

saq, tassami immikkoortiterinani nunaminertanik misissuiffiusinnaasunik tunioraasarnissaq Siu-

mup politikkeraa. 

 

Siumumit siunnersuut taama isikkoqartillugu itigartipparput. 

 

Ineqi Kielsen 

Siumut 


